
Il-Kummissarju tat-Taxxi 

 
vs. 

 

Sascha Clemens Labudda (K.I. 72672A) 

 

 

Il-Qorti, 

 

Rat ir-Rikors ippreżentat fit-3 ta’ Jannar, 2018 mill-Kummissarju tat-Taxxi 

(minn issa ’l quddiem “ir-rikorrent”), li jgħid kif ġej: 

Illi d-Direttiva tal-Kunsill Nru 2010/24/UE tas-16 ta’ Marzu 2010 dwar l-

Assistenza Reċiproka għall-Irkupru ta’ talbiet relatati ma’ Taxxi, Dazji u Miżuri 

Oħra hija implimentata u suġġetta għall-liġi ta’ Malta permezz tal-Ordni tal-2012 

dwar l-Assistenza Reċiproka għall-Irkupru ta’ Talbiet li għandhom x’jaqsmu ma’ 

Taxxi, Dazji u Miżuri Oħra (Avviz Legali Nru 153 tas-sena 2012); 

Illi bis-saħħa ta’ din l-Ordni u ta’ din id-Direttiva, il-Kummissarju tat-Taxxi 

f’isem il-Ministeru tal-Finanzi, bħala l-Awtorità kompetenti f’Malta, hu mogħti 

l-poter sabiex meta jkun hemm talba valida minn Stat Membru tal-Unjoni 

Ewropea hu jkun jista’ jiġbor it-taxxa dovuta lil dak l-Istat Membru meta tali 

persuna li għandha dak id-dejn tkun tinsab f’Malta; 

Illi skont l-istess Ordni u Direttiva tali talba minn Stat Membru tiġi ttrattata 

bhallikieku din kienet talba dwar dejn ċivili dovut lil Gvern ta’ Malta u li l-

awtorità kompetenti f’Malta tkun awtorizzata kif imiss li tiġbor; 

Illi l-intimat ġie indikat mill-awtorità kompetenti fil-Ġermanja, membru tal-

Unjoni Ewropea, bħala persuna li għandu kont ta’ Taxxa fuq il-Valur Mizjud fl-

ammont totali ta’ tnejn u erbgħin elf, sitt mija u ħamsa u ħamsin Euro u seba’ 

ċenteżmi (€42,655.07), u dan kif jirriżulta mill-istrument anness ma’ dan ir-

rikors bħala Dok. A, flimkien mal-imgħaxijiet, skont il-liġijiet ta’ Malta, dovuti 

mill-intimat mid-data tan-notifika ta’ dan ir-rikors sad-data tal-pagament 

effettiv; 

Illi l-esponent hu sodisfatt illi fir-rigward ta’ dawn it-talbiet ġew imħarsa l-

ħtiġijiet kollha rilevanti tad-Direttiva hawn fuq imsemmija; 

Illi l-intimat hu indikat li jinsab f’Malta u għalhekk ir-rikorrent għandu d-dritt li 

jiġbor mingħandu l-ammont totali hawn fuq imsemmi f’isem l-awtorità 

kompetenti tal-pajjiż membru tal-Unjoni Ewropea hawn fuq imsemmi; 

Illi skont l-Ordni u d-Direttiva hawn fuq imsemmija din il-Qorti hija mogħtija l-

poter u l-obbligu li tirreġistra d-dokumenti annessi ma’ dan ir-rikors u dawk id-

dokumenti għandhom, malli jsir dan, jikkostitwixxu titolu eżekuttiv, kif ukoll li 

tinnotifika lill-intimat b’dan ir-rikors u bid-dokumenti miegħu annessi. 

Għaldaqstant, l-esponent, skont il-poteri lilu mogħtija ai termini tad-Direttiva 

hawn fuq imsemmija, jitlob bir-rispett lil din il-Qorti jogħġobha, fl-ewwel lok 

tordna r-reġistrazzjoni tad-dokumenti annessi ma’ dan ir-rikors bħala kopja 

uffiċjali tagħhom biex b’hekk l-istess dokumenti jikkostitwixxu titolu eżekuttiv 

u fit-tieni lok tordna li kopja ta’ dan ir-rikors u tad-dokumenti miegħu annessi 

jiġu notifikati lill-intimat skont id-dispożizzjonijiet rilevanti tal-Kap. 12 tal-

Ligijiet ta’ Malta, bħallikieku dan ir-rikors u dawn id-dokumenti kienu att 

ġudizzjarju. 

 

 
Rat l-atti kollha tal-kawża. 

Rat id-dokumenti li ġew esebiti in atti. 

 

Rat illi l-intimat għad li kien debitament notifikat bl-atti ta’ din il-proċedura, 

huwa ma ppreżenta l-ebda risposta u lanqas kien preżenti għas-smigħ. 

 
Rat il-verbal tal-udjenza tat-18 ta’ Ġunju, 2018, fejn ir-rikors tħalla għal-lum 

għall-provvediment. 

 

Din il-Qorti tinsab sodisfatta li f’dan il-każ ġew segwiti r-rekwiżiti tad-

Direttiva tal-Kunsill 2010/24/UE u tal-Avviż Legali 153 tal-2012 u 

għaldaqstant qiegħda tordna li ssir ir-reġistrazzjoni tad-dokument anness 

mar-rikors promotur u mmarkat bħala Dok. ‘A’ bħala kopja uffiċjali tiegħu, 

sabiex tali dokument jikkostitwixxi titolu eżekuttiv. 

 

Bl-ispejjeż ta’ din il-proċedura kontra l-intimat Sascha Clemens Labudda.  

 

Moqrija. 


